
ӘДЕБИЕТТАНУДАҒЫ РУХАНИ ФАКТОРЛАР МЕН МӘДЕНИ ТАНЫМ
Әдебиет теоретиктері тарапынан көркем туындыдағы атқаратын роліне қарай кейіпкерлерді жоғары сатыдағы және екінші сатыдағы кейіпкер деп жіктейтін тұжырым қалыптасқан. Бұл тұжырым бойынша бiрiншi сатыдағы кейiпкер «қаhарман» деп аталады. Қаhарман – көркем шығарманың орталық (негізгі) кейiпкерi болып, оқиға барысында белсенділік танытып, оның дамуына себепкер болады. "Қаhарман" термині – батырлық пен адам күші жетпейтін қасиеттердің бастамасы болып табылатын коннотациялардың байланыс ұғымын өзімен бірге алып жүреді. Алайда бұл термин әдебиет теориясында кеңiнен қолданатындықтан, оны кез келген кейiпкерге қолдана отырып, баяндау барысында орталық рөлдi орындайтындарға телиді. Екінші сатыдағы кейiпкер шығармада маңызды рөл ойнайды, алайда, оның қаhармандардан айырмашылығы – сюжеттiң даму барысында белсенді түрде көрінбейді және көп жағдайда қаламгер оны оқиғаны дамыту мақсатында өзге кейiпкерлермен салыстыру үшін қосымша енгізіп, көмекші құрал ретiнде қолданады.

Ертегi қаhарманы да дәрежесі бойынша басқа кейіпкерлерден асып түседi. Яғни, ондай қаhарман ерекше бір қасиеттерге, мiнез-құлқы ғажап және табиғаттан тыс күштерге ие құдыретті адам болып табылады. Ал, эпос қаһармандарына келетін болсақ, олар өз бойларына аңыздық, ертегілік сипатты қатар дарытқан, ерекше жаратылысты тұлғалар. Миф қаһармандары өзге адамдардан өзінің сапасымен ерекшеленеді. Басқаша айтқанда, олар «құдай тектес». Олар адамзат баласы бағынған заңдылықтарға бағына бермейді. Миф қаһармандары туралы зерттеушілер олардың персоносфералық әлемін осылайша пайымдайды. Ал, аңыз, әспана қаһармандарының болмысы олардан сәл ерекшелеу. Өзінің сапалық белгісі жағынан миф қаһармандарынмен үндес келетін тұстары болғанымен, адамзат баласына тән заңдылықтарға мойынсұнатын, оларды аттап өте алмайтын жандар.Жоғарғы миметикалық модустың қаhарманы дәрежесі бойынша басқа адамдардан ерекше тұрады, бiрақ ол адам баласы болғандықтан қоршаған ортаның заңдылықтарына тәуелдi болады. Негiзi мұндай қаhарман қарапайым адам бола тұра, өзге адамдардан ерекшелендіріп тұратын аса құнды, жақсы қасиеттерге ие.
Төменгі миметикалық модус қаhарманының өзге адамдардан айырмашылығы мүлдем болмайды. Олар да біз секілді өмір сүреді. Яғни, тура өзіміздің қатарымыздағы адамдардың бірі десек болады. Әдетте мұндай қаhармандар комедия мен реалистiк әдебиетте кездеседi.Мысқылшыл модус (ирониялық модус) қаhарманы басқа адамдардан төмен, барлық сапалық қасиеттер жағынан оларға «жол бередi». Ондай қаhарманның өмiрi тәуелділікке, мағынасыздыққа, қисынсызсыздыққа, жеңілуге толы болады. Бұл категорияға жағымсыз ккейіпкерлерді кіргізуге болады. Сондай-ақ, адамзаттық мәдени-рухани жадта ұлттық шеңберден шығып, күллі әлемдік бейнеге айналған, адамзаттың мәдени қорын байытқан образдар да өмір сүріп келеді. Олардың қатарында Одиссей, Елена ару, Ахиллес, Прометей, Отелло, Ромео мен Джульетта, Гамлет, Дон Кихот, Фауст, т.б. атауға болады. Түркі дүниесідегі даңқы кең жайылған кейіпкер туралы ойласақ Қорқыт ата бейнесін еске аламыз.

Француз мәдениетіндегі персоносфера мәселесін қарастырған орыс зерттеушісі А.В.Седых ұлттық персоносфера кейіпкерлердің екі басты категориясынан түзіледі деп, бірінші категорияға нақты, тарихи тұлғаларды (корольдар, көсемдер, ойшылдар, қолөнершілер, қаламгерлер, актерлар, т.б.), екінші категорияға ойдан шығарылған кейіпкерлерді (фольклорлық және әдеби кейіпкерлер, кинематографиялық және мультипликациялық) топтастырады [1, 154]. Бұл екі категорияның арасында нақты шекара жоқ. Олар этностың «сөйлейтін мифологиясы» (А.Седых), ұлттың кейіпкерге айналған рухы, болмысы. Нақты тарихи тұлғалар қалыптасқан ереже бойынша тарихи, әдеби, сыни, мемуарлық сипаттаулар призмасы арқылы танылып, ұрпақтан ұрпаққа жетеді және ұжымдық пайым стереотипін қалыптастырады. Белгілі бір автордың ойдан шығарған кейіпкерлерінің адамдар жан-дүниесіне жол тауып, орнығатын себебі – олар этностық мінездің жекелеген белгілерін өз бойына жинақтаған, ұлттың концептуальды жадынан бөлінбейтін бейнелер. Қазіргі гуманитарлық ғылымдар саласында «персоносфера» ұғымына анықтаманы орыс зерттеушісі Г. Хазагеров берген болатын: «Персоносфера – әрбір халықтың әдебиетіндегі, тарихындағы, фольклор және діни шығармалырындағы кейіпкерлер сферасы» деген [2, 134]. Қазақ ауыз әдебиетінде де бұл ұғымның өзіндік орны сақталған. Қазіргі әдеби даму, көркемдік ізденістер әдебиеттану ғылымының алдына күрделі міндеттерді шешуді қойып отыр. Сондай міндеттердің бірі әдебиеттегі -мифологизм мәселесі, мифопоэтикалық құрылым, оның көркемдік-идеялық қызметі, сондай-ақ ондағы кейіпкерлер сферасы.


Орыс әдебиетінде персоносфера әр сала нысанына қарай өзіндік феномендеріне сай бірнеше бөліктерге бөлініп, ол саланың ғалым-зерттеушілерінің еңбектері басшылыққа алынады. Бірінші топқа  түркі тілдес халықтар мен монғол және тунгус-манчжур тілдер тобына жататын халықтардың этнографиялық және эпостық тілдік ерекшеліктерін зерттеуші ғалымдар И.Г. Гмелин, С.П.Крашенинников, Г.Ф. Миллер, В. Радлов, И.А. Худяков және т.б. еңбектері, екінші топқа сібір халықтарының шамандық дәуірінің мифологиялық персоносферасын  семантика дәрежесінде қарастырған А.В.Анохин, H.A. Алексеев, Г.М. Василевич, Т.М.Михайлов, Л.П.Потапов, Г.У.Эргис және т.б. еңбектері. Ал, үшінші топқа Д.А. Бурчина, А.Н. Веселовский, Б.Я.Владимирцов, В.Г.Панкин, С.Ю.Неклюдов, С.Ш.Чагдурова және тағы басқалардың  еңбектері  жатады. Бұл топ эпосқа қатысты концепцияны құрайтын, яғни құдайлар мен қаһармандар арасындағы қарым-қатынас пен этникалық мәдени құндылықтарды ұсынды. Төртінші топқа дәстүрлі мәдениетке қатысты персоносфераны құрайды, яғни, «мәдениет», «дәстүрлі мәдениет», «салт-дәстүр», «фольклор» т.б. ұғымы төңірегінде сөз қозғаған С.А. Арутюнов, Р.Бенедикт, Б.А.Душков, А. Кардинер, C.B. Лурье, Э.С. Маркарян, С. Эйзенштадт және т.б.  еңбектері басшылыққа алынады. В.П.Аникин, Т.И.Бакланова, К.А. Богданов, Г. Горер, A.M. Михайлов, М.А Некрасова, В.Я.Пропп, Р.Редфилд және тағы басқа орыс және шетел этнологиясы мен фольклористикасындағы персоносфераны зерттеген ғалымдардың еңбектері. Алтыншы топқа эпикалық персоносфераны зерттеген А.Н.Веселовский, В.М. Жирмунский, Е.М. Мелетинский, В.Я. Пропп, және т.б., сондай-ақ,  шетел зерттеушілері Т. Карлейля, Г. Леви, А. Лорда, Н. Фрая, Дж. Фрезера, М.Элиаде және т.б. ХҮІІІ ғасырда әлем әдебиетінде Лоренс Стерннің «Тристам Шенди, джентельменнің өмірі мен пікірлері» романынан басталған проза жанрындағы кейіпкерлер жүйесіне  талдау өнері қазақ әдебиетінде  Ж.Аймауытовтың «Ақбілегі», М. Әуезов әңгімелері,  алыптар дәуірі жазушыларының бірегейі  Ғ. Мүсірепов шығармалары арқылы басталды. 
Жазушылар кейіпкер тұлғасын беруде көркемдік бейнелерді барынша қолданып, өмірдің ішкі заңдылықтарын тереңнен танып білуге, ұлттық  рухани құндылықтар мен болмысқа жан-жақты талдап зерттеуге бағдар жасайды. Себебі, көркем шығарма арқылы кез келген адам сан мыңдаған кейіпкердің шаттығы мен қуанышын, сан қилы өмір белестеріне көз жеткізіп, кейіпкерді персоносфералық тұрғыдан бейнелеудің негізінде анық талдау жасай алады. 
XVΙΙΙ-XIX ғасырларда Т. Блэкуэлл, И. Гердер, Ф. Шеллинг, Р. Вагнер, Ф. Ницщеде, XX ғасырда кейіпкерлер жүйесіне талдау сындары дамып, Дж.Фрейзер,  К. Юнг, З.Фрейд,  Э.Кассирер,  Л. Леви-Брюль,  К. Леви-Стросс,  Р.Барттардың еңбектерінде көрініс тапты. Кейіпкер – әдеби әлемде, кеңістікте өмір сүретін бейне, тұлға. 

Персоносфера жүйесі бір халықтың әдебиеті көлемінде ғана қалмай, дүниежүзі мәдениетінде танымал бейнелерге айналады. Кейіпкер тұлғасынан оларға айрықша тән мінез-сипат, өзіндік кейіп айқын аңғарылады.  Классикалық әдебиетте персоносфера кейде көбінесе бір қырынан, бір мінезімен танылады. Мәселен, Отеллоның бойынан алдымен бірбеткейлікті, қызғаншақтықты байқасақ, Ягоның мінезінен, іс-әрекетінен қызғаншақтықты, әзәзілдікті, азғырғыштықты аңғарамыз. Ал, Дон-Кихотқа адалдық пен аңғалдықты көрсек, Гобсекке сараңдық айрықша сипат тән. 

Әр халықтың әдебиетінде кездесетін кесек тұлғалы, нанымды жасалған персоносфера жүйесі өткенді ғана емес, бүгінгі өмірде де аса керек. Ерте ғасырдағы  кейіпкерлер тұлғасына үңілсек, Одиссей сергелдеңге түс​кен батыр бейнесі, Прометей адам үшін азап шеккен жан ретінде есте сақталып қалды. Адамзат баласының  әділдікке, адамгершілікке, таза махаббатқа ұмтылуы, сол биік идеалдар үшін күресі ешқашан жоғалмайтынын мойындасақ, мұндай танымдық, көркемдік сипаты жоғары персоносфералар да адам қауымымен бірге жасайды және ешқашан ескірмейді.Әлем әдебиетінде он сегізінші ғасырда Лоренс Стерннің «Тристам Шенди, джентельменнің өмірі мен пікірлері» романынан басталған проза жанрындағы персоносфера Шкловскийше айтқанда, «адамның ойын психологиялық, мінездік толқыныстар тұрғысында көрсетті». Адамның сезім күйін, толғанысын, қуаныш-қайғысын барлық қайшылығымен, персоносфераны терең ашып бейнелеудің үлгісін Толстой романдарынан айқын көреміз. «Анна Каренинадағы» Анна терең психологизм, кейіпкер​дің ішкі сезімінің нәзік иірімді, құпия сырлы персоносфера. Жазушы әсерлі суреттеу арқылы персоносфераны шынайы болмысын көрсетуге мүмкіндік берді. 
Персоносфераның  бар болмысын ашып беру арқылы жазушы қоғамдық өмірдің қайшылықтарын, адамгершілік пен қатыгездіктің қақтығысынан туған трагедиялық, жағдайды әсерлі бейнелеп береді. Л.Толстой –  кейіпкердің көңіл-күйін тікелей суреттеуде де, іс-әрекеті немесе оның толғанысы, ішкі монологы арқылы көрсетуде де асқан шебер жазушы. Достоевскийдің персоносфераны  бейнелеудегі жаңашылдығы – романдағы өмірдің сан алуан құбылыстарын өзінше сезінуі, олардың әр қилы, тіпті, бір-біріне мүлде қайшы дүниетанымын, көзқарасын үңіле зерттеп, сипаттауынан анық байқалады. 

Яғни, персоносфера  дүниеге келу үшін белгілі бір архетип керек. Мәселен, қара нәсілділердің құқығы шектелмегенде, Гарриет Бичер-Стоу «Том ағаның күркесін», Достоевский қамауда, айдауда болмағанда «Нақұрысты», Дидро көрші келіншектің өмір жолы мен оның өмірбаянын естімегенде «Сопы әйелі» өмірге келмес еді. Князь Мыщкинді көріп жазушының өзі бірден еске түседі. Достоевский ар мен ұятты жоғары қойып, ақша мен даңққа аса ден қоймайды. Князьбұл өмірден бар қорлықты көреді. Тіпті өлер алдындағы сезімі де аса аянышты да керемет  суреттелген. Өмірде ондай ойланып-толғанатын адамдар аз өте аз. Архитиптенген персонсфера Федор– князь, Мыщкин – Нақұрыс, Нақұрыс – князь, Мыщкин – Федор.  Бір шығармада тоғысқан үш кейіпкер. Романды оқу барысында үшеуінің жиынтығын күрделі образ князьдан көруге болады. Бейнебір қисық айна сияқты, әркім әр адамды әр қырынан көреді. Мұнда мәселе  оқырман қай ракурстан қарайтындығында жатыр. Карамзин «Бишара Лиза» атты повесінде өз еңбегімен күнелткен кедей қызды жанашырлық сезім​мен бейнелеп, оның жан дүниесінің нәзіктігін, тереңдігін суреттеп көрсетеді. Кейіпкерді персоносфералау – заман талабы. Қазақ әдебиетінде сом да алып образға қарап, сол кезеңнің бейнесін көреміз. Қаһарман Бауыржан Момышұлының белгілі бір кезеңді, сұрапыл  1940- жылдарды суреттеген өмірбаяндық әрі документалды «Мәскеу үшін шайқас» шығармасының айрықша ерекшелігі – сәтті жазылуы мен нанымды, шынайы суреттелуі. Себебі,  батыр Бауыржан өз көзімен көрді, сезінді және оны бар болмысымен суреттей алды. Және өз бейнесі персоносфера дәрежесінде көріне алды.  

Түркі халықтарында әйелдер бейнесі де персоносфераға  айналған архетиптер молынан кездеседі.  Үнділердің «Ведалар» кітабында әйелге сезім жетегіндегі мақұлық есебінде қараған, ежелгі қытай деректерінде «Будда» әңгімесінде әйел баланы әкелері саудаға шығарып сататын тұтқын есебінде ұстаса, Ысраил дерек көздерінде  жамандыққа итермелелгені үшін әйел азаптауға лайықты делінеді.

Әйелге құнсыз мал-мүлік есебінде қарайтын әдет ежелгі Грек, Римде де етек алған. Платон «әйел – тозақтың есігі» десе, Аристотель «әйел жаратылмағанда, еркектер тәңірге айналар еді» деген. «Әйел – жаратылыстың қатесі».  Бұл ауыр сөздің иесі – «Жоғалған жұмақ» кітабының авторы Дж.Мильтон. Тіпті Ф.Ницше сияқты философтар да әйелге деген нашар көзқарастан арыла алмай: «Әйелмен сөйлесетін болсаң, таяқты қолыңа алуды ұмтыпа!» – деген. Әйелді кемсітетін сөздер Лев Толстой туындыларынан да ұшырасады. 
Кейіпкердің өмір болмысы, адам тағдыры, дүние, жаратушы туралы белгілі бір шешімнің, нақтылы түйіннің аясына сыймайтынын байқаймыз.  Көркем шығармаға көп үнділік, яғни, полифониялық қасиет дарытатын сан алуан толғаныстарынан жеке адамның ой-санасы, ішкі сезімі бүкіл әлеммен, бүгінгі ғана емес, өткен өмірмен де, болашақпен де жалғасып жатқанын аңғарамыз. Тахауи Ахтановтың «Шырағың сөнбесін» дилогиясында соғыс пен әйел тақырыбын жан-жақты саралай отырып, суреткер әйел жанының терең қалтарыстарына арыдан зерделейді. Жазушы әйел сезімінің ешбір қоғам идеологиясына, жағдайға мойынсұнбайтын құпия құдіреттерін ашып береді. 

